ԱՄՓՈՓԱԹԵՐԹ
«ՎԱՅՐԻ ԿԵՆԴԱՆԻՆԵՐԻ՝ ԱԶԱՏ ՊԱՅՄԱՆՆԵՐՈՒՄ ՎԵՐԱԲՆԱԿԵՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	
1.ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	12.02.2024թ.

	
	   N 01/29.3/5/732

	Ի պատասխան Ձեր 2024 թվականի փետրվարի 08-ի թիվ 1/16.5/1226 գրության` հայտնում եմ, որ Բնապահպանության և ընդերքի տեսչական մարմինը «Վայրի կենդանիների՝ ազատ պայմաններում վերաբնակեցման կարգը սահմանելու մասին» Կառավարության որոշման նախագծի վերաբերյալ առաջարկություններ և առարկություններ չունի։

	-

	2. ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	14.02.2024թ.

	
	N ԱԱ/04/4241

	[bookmark: _Hlk159250553]          Ի պատասխան 2024 թվականի փետրվարի 8-ի Ձեր թիվ 1/16.5/1226-2024 գրության՝  «Վայրի կենդանիների՝ ազատ  պայմաններում վերաբնակեցման կարգը սահմանելու մասին» Կառավարության որոշման նախագծի վերաբերյալ դիրքորոշում ներկայացնելու մասին, հայտնում եմ, որ ներկայացված փաստաթղթի 3-րդ կետի 4) ենթակետը  անհրաժեշտ է լրացնել հետևյալ շարադրությամբ. «Վերաբնակեցման արդյունքում հնարավոր ռիսկերի գնահատումը և վերլուծությունը՝ յուրաքանչյուր կենդանական տեսակի առանձնահատկություններով պայմանավորված՝ ներառյալ սոցիալական, տնտեսական, բնապահպանական և առողջապահական հարցերը,  հաշվի առնելով կենդանական տեսակների պահպանության, կենսաանվտանգության, կենդանուց կենդանուն, ինչպես նաև կենդանուց մարդուն բազմաթիվ հիվանդությունների փոխանցման ռիսկերը և խնդիրները»։ 

	Ընդունվել է

	3.ԵՐԵՎԱՆԻ ՊԵՏԱԿԱՆ ՀԱՄԱԼՍԱՐԱՆ
	15.02.2024թ.

	
	N 02/453

	1.Կարգի 3.2 կետում տեսակի հայերեն անվանման կողքին պետք է փակագծերում ավելացվի «առկայության դեպքում» բառակապակցությունը, քանի որ անողնաշար մի շարք կենդանատեսակների համար անվանման հայերեն տարբերակ չկա: Որոշումն ընդհանուր է, կարող է վերաբնակեցման համար ներկայացվել միջատներ, որոնց մեծ մասը չունեն հայերեն անվանումներ:
Նույն 3.2 կետում գրված է նան, որ պետք է ներկայացվի առանձնյակի տարիքի և այլնի, մասին տեղեկատվություն: Հարկ է նշել, որ ոչ բոլոր կենդանատեսակների համար է հնարավոր հստակ պարզել տարիքը, ինչպես նաև «այլն» ձնակերպումը ցանկալի չէ, քանի որ կարող է պարունակել կոոռուպցիոն ռիսկ լիազոր մարմնի կողմից իրականացնող կողմին ինքնանպատակ կամ ոչ կարևոր տեղեկատվության հարցման համար արհեստական խոչընդոտ ստեղծելով ծրագրի իրականացմանը:
	Ընդունվել է














	2. Կարգի 4-րդ կետում գրված է «Սույն կարգի 3֊րդ կետի 5-րդ ենթակետով սահմանված մոնիթորինգը կազմակերպվում և իրականացվում է լիազորված մարմնի կողմից»: Հարկ է նշել, որ մոնիթորինգը պետք է իրականացնեն համապատասխան մասնագիտական ունակություններ ունեցող անձինք կամ կազմակերպությունները լիազոր մարմնի կողմից հայտարարված մրցույթի շրջանակում:

	Ընդունվել է


	[bookmark: _Hlk159251025]3. Տեղեկատվության ձևանմուշի 1֊ին կետում ևս նշված է տեսակի հայերեն անվանումը, ուստի պետք է փակագծերում ավելացվի «առկայության դեպքում» բառակապակցությունը;

	Ընդունվել է


	4. Տեղեկատվության ձևանմուշի վերջում գրված է «Պարտավորվում եմ թույլտվությունը ստանալուց հետո եռամսյա ժամկետում սահմանել և լիազորված մարմին ներկայացնել յուրաքանչյուր կենդանական տեսակի համար նախատեսված սննդակարգ»: Առաջարկում ենք «եռամսյա ժամկետում» բառակապակցությունը փոխարինել «1-3 ամսվա ընթացքում կախված կենդանատեսակի առանձնահատկություններից» արտահայտությամբ:






	Չի ընդունվել 
Եռամսյա ժամկետն իրենից ենթադրում է 1-3 ամիսների միջակայք

	4.ՀՀ ԳԱԱ ԿԵՆԴԱՆԱԲԱՆՈՒԹՅԱՆ ԵՎ ՀԻԴՐՈԼՈԳԻԱՅԻ ԳԻՏԱԿԱՆ ԿԵՆՏՐՈՆ 
	16.02.2024 թ.

	
	N 2459/62

	Ի պատասխան Ձեր 2024 թվականի փետրվարի 8-ի N 1/16.5/1226 գրության' «Վայրի կենդանիների' ազատ պայմաններում վերաբնակեցման կարգը սահմանման մասին» Կառավարության որոշման նախագծի վերաբերյալ հայտնում եմ հետևյալը:
1. Կառավարության որոշման նախագծի հավելվածի 2-րդ կետում նշվում է «որի համար Հայաստանի Հանրապետության օրենսդրությամբ սահմանված կարգով տրամադրվում է թույլտվություն, բացառությամբ Կառավարության կողմից հաստատված վերաբնակեցման ծրագրերի:»: Պարզաբանման կարիք ունի նշված սահմանումը, մի կողմից թույլտվությունը տրամադրվում է ՀՀ օրենսդրությամբ սահմանված կարգով, մյուս կողմից Կառավարության կողմից հաստատված վերաբնակեցման ծրագրերի համար նախատեսվում է բացառություն:

[image: ]
	



Ընդունվել է մասնակի
Բացառության սահմանման համար հիմք է հանդիսանում այն հանգամանքը, որ Կառավարության որոշմամբ հաստատման ենթակա վերաբնակեցման ծրագիրը օրենքով սահմանված կարգով շրջանառվում է շահագրգիռ գերատեսչությունների և կազմակերպությունների միչև, ինչպես նաև ենթակա է հանրային քննարկման, հետևաբար Կառավարության կողմից հաստատված ծրագրերը սույն կարգի ընթացակարգով չեն իրականացնում։ Հարցադրումը հաշվի առնելով կետը խմբագրվել է։

	2. Կառավարության որոշման նախագծի հավելվածի 3֊րդ կետի 5-րդ ենթակետում առաջարկում ենք «մոնիթորինգային պլանի կազմումը» բառերը փոխարինել «մոնիթորինգային պլանը» բառերով:

	Ընդունվել է


	3. Կառավարության որոշման նախագծի հավելվածի 3֊րդ կետի 6֊րդ ենթակետում նշված է «շահագրգիռ կողմերի հետ քննարկման արդյունքները», որը պարզաբանման կարիք ունի: Ովքեր են նշված շահագրգիռ կողմերը' համայնքները, գիտական կազմակերպությունները, պետական կառույցները, մասնավոր տնտեսությունները և այլն:
	Չի ընդունվել
Արված դիտարկումը անհասկանալի է, քանի որ ցանկացած գործընթացի շահագրգիռ կողմ կարող են հանդիսանալ համայնքները, գիտական կազմակերպությունները, պետական կառույցները, մասնավոր տնտեսությունները և այլն։


	4. Կառավարության որոշման նախագծի հավելվածի 3֊րդ կետի 7-րդ ենթակետում նշված է «7) Վերաբնակեցման ծրագրի վերաբերյալ «Կենդանական աշխարհի մասին» օրենքի 11-րդ հոդվածի առաջին մասով սահմանված սուբյեկտներից որևէ մեկի կողմից տրամադրված դրական եզրակացությունը:»
Խնդրահարույց կարող է լինել օրենքի 11-րդ հոդվածի առաջին մասի գ) և դ) ենթակետերում նշված սուբյեկտների կողմից վերաբնակեցման ծրագրի վերաբերյալ տրամադրված դրական եզրակացությունը հիմք ընդունելը: Թույլտվության տրամադրման գործընթացն ապահովելու համար առավել նպատակահարմար է լիազորված մարմնի կողմից ստեղծել վայրի կենեդանիների' ազատ պայմաններում վերաբնակեցման թույլտվության տրամադրման համար մասնագիտական աշխատանքային խումբ:
	Ընդունվել է մասնակի
7-րդ ենթակետը համապատասխանաբար խմբագրվել է առաջարկության համաձայն։
Մասնագիտական աշխատանքային խումբ ստեղծելու անհրաժեշտությունը բացակայում է հիմք ընդունելով այն հանգամանքը, որ համաձայն կարգավորման ծրագրի վերաբերյալ եզրակացություն տրամադրվում է արդեն իսկ մասնագիտացված պետական կազմակերպությունների կողմից։


	5. Կառավարության որոշման նախագծի հավելվածի 4-րդ կետում նշված է. «Սույն կարգի 3-րդ կետի 5-րդ ենթակետով սահմանված մոնիթորինգը կազմակերպվում և իրականացվում է լիազորված մարմնի կողմից:» Հարց է առաջանում, լիազոր մարմինը ում ֆինանսավորմամբ և ինչ գիտական ներուժի շնորհիվ է իրականացնելու մոնիթորինգը: Ստացվում է, որ մոնիթորինգային պլանը կազմվում և ներկայացվում է վերաբնակեցման ծրագրում, իսկ մոնիթորինգը կազմակերպվում և իրականացվում է լիազորված մարմնի կողմից:

	Ընդունվել է


	6. Կառավարության որոշման նախագծի հավելվածի 5-րդ կետում նշված աշխատանքային խմբի գործառույթները վերաբերում են վայրի կենդանիների բնություն բաց թողնման գործընթացի համակարգմանը, այլ ոչ թե թույլտվության տրամադրման գործընթացն ապահովելու համար մասնագիտական եզրակացությունների տրամադրմանը, որը խնդրահարույց է:
	Չի ընդունվել
Մասնագիտական աշխատանքային խումբ ստեղծելու անհրաժեշտությունը բացակայում է հիմք ընդունելով այն հանգամանքը, որ համաձայն կարգավորման ծրագրի վերաբերյալ եզրակացություն տրամադրվում է արդեն իսկ մասնագիտացված պետական կազմակերպությունների կողմից։ 
Սակայն բնություն բաց թողնման գործընթացի համակարգման համար աշխատանքային խմբի առկայությունը անհրաժեշտություն է։


	7. Կառավարության որոշման նախագծի հիմնավորման 2֊րդ կետում նշված է՝ «Հայաստանի Հանրապետության տարածքում Վերաբնակեցման կանոնակարգման համար հիմք են հանդիսանում կենդանական աշխարհն ուսումնասիրող սուբյեկտների կողմից «Կենդանական աշխարհի մասին» օրենքի 11-րդ հոդվածով սահմանված կարգով լիազոր մարմնին տրամադրած կենդանական աշխարհի ուսումնասիրությունների արդյունքների վերաբերյալ դրական եզրակացությունը:» «Կենդանական աշխարհի մասին» օրենքի 11-րդ հոդվածով սահմանված են կենդանական աշխարհն ուսումնասիրող սուբյեկտները, որոնք պարտավոր են յուրաքանչյուր տարի մինչև փետրվարի 1-ը լիազորված մարմնին տրամադրել կենդանական աշխարհի ոաումնասիրության արդյունքների վերաբերյալ նախորդ տարվա տեղեկատվությունը: Նշված տեղեկատվությունը, որևէ կապ չի կարող ունենալ լիազոր մամնին կենդանական տեսակի համար կազմված վերաբնակեցման ծրագրի հետ:
	Ընդունվել է


	5. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ
ՆԱԽԱՐԱՐՈՒԹՅՈՒՆ

	19.02.2024 թ.

	
	ԳՍ/15.3/5350

	1.ՀՀ կառավարության որոշման «Վայրի կենդանիների՝ ազատ պայմաններում վերաբնակեցման կարգը սահմանելու մասին» նախագիծը քննարկվել է ՀՀ մարզպետների աշխատակազմերի և Երևանի քաղաքապետարանի հետ։
Քննարկման արդյունքներով տեղեկացնում ենք, որ նախագծի վերաբերյալ առաջարկություններ չունենք։
	-



 




	5.1 ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	20. 02. 2024թ.

	
	№ ԳՍ/15.3/5558


	Ձեր 09.02.2024 թվականի N ԳՍ/15.3/4333-2024 գրությամբ ներկայացված՝  «Վայրի կենդանիների՝ ազատ պայմաններում վերաբնակեցման կարգը սահմանելու մասին» 
ՀՀ կառավարության որոշման նախագծի վերաբերյալ  առաջարկում եմ որոշման նախագծի հավելվածի 3-րդ կետի 3-րդ ենթակետով նախատեսված վերաբնակեցման ենթակա տարածքի կենսամիջավայրի ներկա վիճակի և ներուժի գնահատում կատարելու համար հաշվի առնել նաև նախատեսվող վերաբնակեցման ենթակա տարածքում վերջին 10 տարիների ընթացքում կատարված կենդանական աշխարհի մոնիթորինգի տվյալները: Այդ հանգամանքը հնարավորություն կտա նախնական տեղեկատվություն ստանալ վերաբնակեցման ենթակա կենդանիների տեսակների տվյալ տարածքում առկա առանձնյակների քանակի, սեռի, տարիքի և այլնի վերաբերյալ, որն էլ հիմք կհանդիսանա նույն կարգի 3-րդ կետի 5-րդ ենթակետով սահմանված մոնիթորինգային պլանը կազմելու և վերաբնակեցման արդյունքում հնարավոր ռիսկերի գնահատում ու վերլուծություն կատարելու համար: 
	

Ընդունվել է

	6. Խ. ԱԲՈՎՅԱՆԻ ԱՆՎԱՆ ՀԱՅԿԱԿԱՆ ՊԵՏԱԿԱՆ ՄԱՆԿԱՎԱՐԺԱԿԱՆ ՀԱՄԱԼՍԱՐԱՆ
	16.02.2024 թ.

	
	N 22/08.1.6-286

	
«Վայրի կենդանիների՝ ազատ պայմաններում վերաբնակեցման
թույլտվության տրամադրման կարգի սահմանման մասին»Շրջակա միջավայրի նախարարի հրամանի նախագծի վերաբերյալ
Հայկական պետական մանկավարժական համալսարանի Կենսաբանության, քիմիայի և դրանց դասավանդման մեթոդիկայի ամբիոնում քննարկվեց «Վայրի կենդանիների՝ ազատ պայմաններում վերաբնակեցման կարգը սահմանմանելու մասին» ՀՀ կառավարության որոշման նախագիծը.
Արտահայտվեցին պրոֆեսորներ Ս.Պիպոյանը, Մ.Երիցյանը, Ն.Կնյագյանը, դոցենտներ Ռ.Սիմոնյանը, Ի.Սիրեկանյանը, ովքեր հավանություն տալով նախագծին' կարևորեցին դրա անհրաժեշտությունն ու արդիականությունը:
«Վայրի կենդանիների՝ ազատ պայմաններում վերաբնակեցման կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ չկան:
	-

	7. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	23.02.2024 թ.

	
	N 01/3086

	Ի պատասխան Ձեր՝ 2024 թվականի փետրվարի 8-ի N 1/16․5/1226-2024 գրության՝ «Վայրի կենդանիների՝ ազատ պայմաններում վերաբնակեցման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է հետևյալը.
1. Նախագծում սահմանել դրույթ՝ ծրագիրը ներկայացնողի իրավական կարգավիճակի մասին, 
	




Ընդունվել է


	2. 3-րդ կետի 2-րդ ենթակետում «սեռի, տարիքի» բառերը փոխարինել «սեռահասակային խմբի» բառերով,

	Ընդունվել է


	3. 3-րդ կետի 3-րդ ենթակետը խմբագրել, քանի որ պարզ չէ ո՞ւմ կողմից է գնահատվելու ներկա վիճակը և ներուժը, ինչպես նաև սույն կետով սահմանել ծրագրի ֆինանսական բաղադրիչի և մերժման վերաբերյալ դրույթներ,

	Ընդունվել է մասնակի
[bookmark: _Hlk160630187]«Կենդանական աշխարհի մասին» օրենքի 6-րդ հոդվածի 1-ին մասի «զ2» կետի համաձայն լիազորված մարմնի հրամանով սահմանվելու են «Վայրի կենդանիների՝ ազատ պայմաններում վերաբնակեցման թույլտվության տրամադրման կարգի սահմանման մասին» կարգը, որտեղ էլ ամրագրվելու են  Թույլտվության մերժման հիմքերը։ 


	4.Նախագծում սահմանել դրույթ՝ վայրի կենդանու առողջական վիճակի մասին փաստաթղթի պարտադիր առկայության վերաբերյալ, որը կտրամադրվի անասնաբույժի կողմից։
	Ընդունվել է


	8. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	22.03.2024 թ.

	
	N /27.3/11195

	1. «Վայրի կենդանիների՝ ազատ պայմաններում վերաբնակեցման կարգը սահմանելու մասին» Հայաստանի Հանրապետության կառավարության որոշման նախագծի 1-ին կետով սահմանված հավելվածի (այսուհետ՝ հավելված) գլխի համակարալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջին, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:
	Ընդունվել է
  

	2. [bookmark: _Hlk155791343]Հավելվածի 2-րդ կետի համաձայն՝ Հայաստանի Հանրապետության տարածքում վայրի կենդանիների՝ ազատ պայմաններում վերաբնակեցումն (այսուհետ՝ Վերաբնակեցում) իրականացվում է համաձայն յուրաքանչյուր կենդանական տեսակի համար կազմված վերաբնակեցման ծրագրի: Ծրագիրը ներկայացվում է Հայաստանի Հանրապետության կենդանական աշխարհի պահպանության, պաշտպանության, օգտագործման և վերարտադրության բնագավառում պետական լիազորված մարմին (այսուհետ՝ լիազորված մարմին), որի համար Հայաստանի Հանրապետության օրենսդրությամբ սահմանված կարգով տրամադրվում է թույլտվություն, բացառությամբ Կառավարության կողմից հաստատված վերաբնակեցման ծրագրերի, ինչը պետք է պարտադիր ներառի սույն կարգի 4-րդ կետով սահմանված պահանջները։ Առաջարկում ենք կարգավորումը խմբագրել, քանի որ նախատեսված ձևակերպումից բխում է, որ հավելվածի 4-րդ կետով սահմանված պահանջները պարտադիր են միայն ՀՀ կառավարության կողմից հաստատված վերաբնակեցման ծրագրերին: Բացի այդ, հարկ է նկատի ունենալ, որ «Կենդանական աշխարհի մասին» օրենքի 21-րդ հոդվածի 2-րդ մասի համաձայն՝ վայրի կենդանիների արտահանումը, ներմուծումն ու դրանց պահումն անազատ պայմաններում կամ վերաբնակեցումն ազատ պայմաններում իրականացվում են լիազորված մարմնի թույլտվությամբ` Հայաստանի Հանրապետության օրենսդրությամբ սահմանված կարգով, բացառությամբ գյուղատնտեսական և արդյունագործական նպատակներով օգտագործման տրամադրված վայրի կենդանիների արտահանման: (…): Նշվածը հիմք ընդունելով՝ ՀՀ կառավարության կողմից հաստատված ծրագրերի վերաբերյալ նախատեսված բացառությունն ունի վերանայման կարիք:
	Ընդունվել է


	[bookmark: _GoBack]3.Հավելվածի 5-րդ կետում «լիազորված մարմնի և հետ համատեղ» ձևակերպումն անհրաժեշտ է վերանայել, քանի որ պարզ չէ, թե ում հետ համատեղ պետք է իրականացվի մոնիթորինգը: Ինչպես նաև հստակեցման կարիք ունի, թե ինչ կարգով է կազմակերպվելու և իրականացվելու մոնիթորինգը:

	Ընդունվել է 


	4.Հավելվածի 7-րդ կետն առաջարկում ենք հանել՝ նախատեսման անհրաժեշտությունը բացակայում է:
	Ընդունվել է

